
Devaih Krita Devi Stuti

దేవైః  కృతా దేవీస్తుతిః

(మహిషాసురమర్దినీస్తోత్రమ్  )

అయి గిరినన్దిని  నన్దితమోదిని  విశ్వవినోదిని నన్దినుతే  ।
గిరివరవిన్ధ్యశిరోధినివాసిని  శమ్భువిలాసిని విష్ణునుతే  ॥౯॥
జయ జయ హే మహిషాసురమర్దిని  రమ్యకపర్దిని  శైలసుతే  ।
భగవతి హే శితికణ్ఠకుటుమ్బిని  భక్తజనామితభూతికృతే ॥ ౧౦॥
అయి నిజహుఙ్కృతిమాత్రనిరాకృతధూమ్రవిలోచనధూలికృతే   ।
జయ జయ హే మహిషాసురమర్దిని  రమ్యకపర్దిని  శైలసుతే  ॥ ౧౧॥
సమరవిశోషితశోణితబీజసముద్భవశోణితబీజలతే ।
శ్రీయుతశుమ్భనిశుమ్భమహాహవతర్పితభూతపిశాచతతే  ॥ ౧౨॥
జయ జయ హే మహిషాసురమర్దిని  రమ్యకపర్దిని  శైలసుతే  ।
అయి జగదమ్బ కదమ్బవనప్రియవాసనివాసిని  సౌధరతే ॥ ౧౩॥
శిఖరిశిరోమణి తుఙ్గహిమాలయసౌధనిజాలయమధ్యగతే  ।
మధుమధురే మధుకైటభతర్జనజాతససమ్భ్రమబ్రహ్మనుతే    ॥ ౧౪॥
జయ జయ హే మహిషాసురమర్దిని  రమ్యకపర్దిని  శైలసుతే  ।
సురఘనఘోషిణి దుర్ధరఘర్షిణి   దుర్ముఖహర్షిణి  పోషరతే ॥ ౧౫॥
త్రిభువనపోషిణి  శఙ్కరతోషిణి కల్మషదూషిణి ఘోషరతే ।
దనుజవిశోషిణి దుర్మదరోషిణి సన్ముఖపోషిణి సిహ్మవహే ॥ ౧౬॥
జయ జయ హే మహిషాసురమర్దిని  రమ్యకపర్దిని  శైలసుతే  ।
ధనురనుషఙ్గమనుక్షణసఙ్గపరిస్ఫుటవఙ్కినటత్కటకే   ॥ ౧౭॥
కనక పిశఙ్గనిషఙ్గపృషత్కరభటసఙ్ఘహతే    ।
సురసఙ్ఘవచ్చతురఙ్గబలక్షితిరఙ్గఘటద్రణరఙ్గతటే      ॥ ౧౮॥
జయ జయ హే మహిషాసురమర్దిని  రమ్యకపర్దిని  శైలసుతే  ।
అయి శిఖణ్డవిఖణ్డనతుణ్డవితృణ్డితశుణ్డగజౌఘకృతే      ॥ ౧౯॥

దేవైః  కృతా దేవీస్తుతిః

రిపుగజగణ్డగతోద్భటభణ్డవిదారణచణ్డపరాక్రమశౌణ్డమృగాధిపతే      ।
నిజభుజదణ్డవిపాటితముణ్డనివాపితచణ్డభటాధిపతే    ॥౨౦॥
జయ జయ హే మహిషాసురమర్దిని  రమ్యకపర్దిని  శైలసుతే  ॥౨౧॥
జయ జయ దేవి నగరాజకులోత్తారిణి కచకుచగమనజఘనవదనకణ్ఠోదరకటి -
తటోరుద్వయకరబాహుభూషణవిరాజితే సజలజలదనగమాతఙ్గపులినేన్దుశఙ్ఖకరతలసిహ్మర  
-

మ్భాస్తమ్భారక్తనీరజమృణాలనిభే తారామలమౌక్తికసరకీలితకన్ధరే  బిమ్బాధరే మధ్యా-
ష్టమీచన్ద్రసమానభ్రూకృతే    తపనోడుపమణ్డలాయితతాటఙ్కే  ఉద్యత్కవిమణ్డలనిభనాసాముక్తామ -

ణిద్యోతితే సర్వాభరణభూషితే త్వన్యాయామోహితాన్ రక్ష రక్ష ॥౨౨॥
॥ ఇతి శివరహస్యాన్తర్గతే  మాహేశ్వరాఖ్యే దేవైః  కృతా దేవీస్తుతిః ॥
-॥ శ్రీశివరహస్యమ్  ।మాహేశ్వరాఖ్యః ప్రథమాంశః  ।అధ్యాయః ౫౩ -దేవకృతదేవీస్తుతిః
।౯-౨౨॥
- .. shrIshivarahasyam . mAheshvarAkhyaH prathamAMshaH . adhyAyaH 53 -

devakRRitadevIstutiH . 9-22..

Notes:

Deva-s దేవాః eulogize Devī దేవీ as Mahiṣāsuramardini మహిషాసురమర్దిని  and seek

refuge at Her Feet.

